
Аннотация: Мазкур мақолада корхоналар операцион фаолият таҳлилини 

ташкил этишда ўрганиладиган кўрсаткичлар фаолият натижаларидан келиб 

чиқиб умумий ва таркибий кўрсаткичларга бўлиб ўрганилган. Операцион 

фаолият таҳлилида мазкур кўрсаткичларнинг таснифлаш белгилари, ушбу 

кўрсаткичларнинг мазмуни, ушбу кўрсаткичларнинг назарий ва амалий 

жиҳатлари ёритилган. 

Abstract: In this article, the indicators studied in the organization of the 

operational activity analysis of enterprises are divided into general and structural 

indicators based on the results of the activity. In the analysis of operational activity, the 

classification signs of these indicators, the content of these indicators, theoretical and 

practical aspects of these indicators are highlighted. 

Кириш 

Халқаро aмaлиётдa операцион фаолият таҳлилини ташкил этишда турли 

ёндашувлар мавжуд бўлиб,  уларни қўллаш доираси корхоналар фаолият олиб 

борадиган тармоқ ва соҳалар хусусиятидан келиб чиқиб белгиланади. Жумладан, 

барча тармоқлар учун операцион фаолият таҳлилини ташкил этишда CVP – 

таҳлил универсал метод ҳисобланади. “CVP – таҳлил” орқали ишлаб чиқариш, 

сервис, қишлоқ хўжалиги, савдо ва бошқа тармоқларда “харажат-ҳажм-фойда” 

кўрсаткичлари ўртасидаги оптимал мутаносибликни таъминлашга қаратилган 

таҳлилий ишлар амалга оширилса, тармоқларнинг ўзига хос хусусиятларидан 

келиб чиқиб, операцион фаолият таҳлилини CADSL технологияси ёки SADT 

методлари ёрдамида ҳам олиб бориш мумкин. 

Натижалар 
Операцион фаолият таҳлилида хўжалик юритувчи субъект асосий 

фаолиятининг муҳим объектлари: меҳнат воситалари, предметлари ва меҳнат 

ресурларининг таъминоти, ишлаб чиқариш, сотиш ва натижага эга бўлишдаги 

комплекс тизим ўрганилади (Қличев Бахтиёр Пардаевич (2023)). Мазкур 

кўрсаткичлардан самарали фойдаланишни оптимал йўлларини излаш, 

самарадорлик кўрсаткичларини аниқлашда замонавий усулларни қўллаш, 

корхоналарни бошқариш тизимини янада такомиллаштириш борасида кенг 

тадқиқотлар олиб борилмоқда. Шу туфайли, операцион фаолият таҳлилини 

ўтказиш ва уни такомиллаштириш масалаларига бугунги кунда катта эътибор 

қаратиш объектив заруратга айланиб, бу бўйича янгича ёндошувларни ишлаб 

чиқиш ҳамда амалиётга тадбиқ этиш илмий тадқиқотларнинг устувор 

йўналишлари ҳисобланади. 

Операцион фаолият таҳлилида хўжалик юритувчи субъект асосий 

фаолиятининг муҳим объектлари: меҳнат воситалари, предметлари ва меҳнат 

ресурларининг таъминоти, ишлаб чиқариш, сотиш ва натижага эга бўлишдаги 

комплекс тизим ўрганилади (Pardayevich, K. B. (2023)). 

Хўжалик юритувчи субъектларнинг операцион фаолияти таҳлили – 

хўжалик юритувчи субъектнинг иқтисодий фаолиятнинг умумий таснифи 

бўйича белгиланган асосий фаолиятида бизнесни ташкил этиш ва олиб боришда 

иқтисодий ресурслар билан етарли таъминланиш ва улардан самарали 

фойдаланиш орқали харажатлар-ҳажм-фойда ўртасидаги ижобий 

мутаносибликни таъминлашда амалга ошириладиган ишлар мажмуи 

(M.S.Tulayev, B.P.Qlichev (2022)). 

 

 
1-расм. Хўжалик юритувчи субъектларнинг операцион фаолият 

натижаларини ифодаловчи кўрсаткичлар. 

Иқтисодиётни модернизациялаш шароитида ҳар бир хўжалик юритувчи 

субъект ўз фаолиятларини самарали равишда амалга ошириши лозим. 

Операцион фаолият самарадорлиги таҳлилида эса тадқиқот ишимизда таклиф 

этилаётган операцион фаолият натижаларини ифода этувчи кўрсаткичларни 

тўғри таснифлаб олиш зарур. 

Умуман олганда, таҳлил жараёнида аниқланиши лозим бўлган 

кўрсаткичларни тўғри таснифлаб олиш таҳлилий ишларнинг самарасига вақт ва 

сифат жиҳатдан ижобий таъсир қилади. Шу жиҳатдан операцион фаолият 

натижаларини умумий ва таркибий кўрсаткичлар асосида таҳлил қилишни 

тавсия этамиз (1-расм). 

Операцион фаолият
натижаларини ифодаловчи 

кўрсаткичлар 

Фаолият натижаларини 
ифодаловчи умумий 

кўрсаткичлар

Умумий кўрсаткичга тегишли 
таркибий  кўрсаткичлар 

 Хўжалик юритувчи субъектларнинг операцион фаолият натижаларини 

умумий кўрсаткичлари корхоналарда маҳсулот ишлаб чиқариш жараёнларига 

бевосита боғлиқ бўлади. Шу боисдан, ишлаб чиқариш соҳасидаги хўжалик 

юритувчи субъектларнинг операцион фаолиятида маҳсулот бирлигининг тайёр 

маҳсулотга айланиш жараёнидаги кўрсаткичларни умумий кўрсаткичлар 

сифатида қабул қилишни таклиф этамиз (2-расм). 

 

 

 

 

 

 

 

 

 

 

2-расм. Операцион фаолият натижаларини ифодаловчи умумий 

кўрсаткичлар [5].  
 Операцион фаолият таҳлилини ташкил этишда таклиф этилган ишлаб 

чиқариш соҳасидаги хўжалик юритувчи субъектларнинг операцион фаолиятида 

маҳсулот бирлигининг тайёр маҳсулотга айланиш жараёнидаги кўрсаткичларни 

умумий кўрсаткичлар сифатида, ҳар бир жараёндаги мазмун ва сифат жиҳатдан 

ўрганиладиган кўрсаткичларни эса таркибий кўрсаткичлар сифатида қабул 

қилишни таклиф этамиз (1-жадвал). 

1-жадвал 

Операцион фаолият натижаларини ифодаловчи умумий ва таркибий 

кўрсаткичлар 

Т/р Операцион фаолият 

натижаларини ифодаловчи 

умумий кўрсаткичлар 

Операцион фаолият 

натижаларини ифодаловчи 

таркибий кўрсаткичлар 

1.  
Таъминот жараёнидаги 

кўрсаткичлар 

Асосий воситалар билан 

таъминланганлик  

ТМЗ лар билан таъминланганлик   

Ишчи кучи билан 

таъминланганлик 

пул маблағлари ва бошқа 

ресурслар билан 

таъминланганлик 

2.  
Ишлаб чиқариш жараёнидаги 

кўрсаткичлар 

Асосий воситалар, ТМЗ лар, 

ишчи кучи, пул маблағлари ва 

бошқа ресурслардан самарали 

фойдаланиш кўрсаткичлари 

Ишлаб чиқариш ҳажмини 

ифодаловчи кўрсаткичлар 

Таъминот 

жараёнидаги 

кўрсаткичлар 

 

Ишлаб чиқариш 

жараёнидаги 

кўрсаткичлар 

 

Сотиш 

жараёнидаги 

кўрсаткичлар 

Операцион 

фаолиятнинг 

молиявий 

натижалари 

Масҳулот таркибидаги брак 

маҳсулот улуши 

Ишлаб чиқариш маромийлиги 

3.  

Сотиш жараёнидаги 

кўрсаткичлар 

 

Тайёр маҳсулотларнинг 

қолдиқлари 

Маҳсулотга рақобатбардош баҳо 

шакллантириш  

Маҳсулот сотиш ҳажми 

Операцион цикл ва унга таъсир 

этувчи омиллар 

4.  
Операцион фаолиятнинг 

молиявий натижалари 

Маҳсулот сотишдан тушум 

Операцион фаолият бўйича 

бошқа даромадлар 

Операцион фаолият бўйича 

бошқа харажатлар 

Операцион фаолият фойдаси 

Рентабеллик кўрсаткичлари 

 

Хулоса 

Миллий ва хорижий адабиётларда операцион фаолият таҳлилини ташкил 

этишда операцион фаолият натижаларини ифодаловчи таркибий 

кўрсаткичларнинг назария ва амалий жиҳатлари етарлича ёритилган бўлсада, 

ишлаб чиқариш ҳажмини ифодаловчи кўрсаткичлар, операцион цикл ва унинг 

қисқартириш имкониятлари таҳлили борасидаги миллий тадқиқотлар етарли 

эмаслиги бу кўрсаткичлар бўйича назарий ва амалий изланишлар олиб бориш 

заруриятини юзага чиқаради. 

Хулоса қилиб айтганда, бугунги кунда ишлаб чиқариш корхоналарининг 

операцион фаолият натижаларини ифодаловчи таркибий кўрсаткичларни 

аниқлашнинг  назарий ва амалий жиҳатлари ва уларга таъсир этувчи асосий 

воситалар, номоддий активлар, айланма маблағлар, жорий активлар, меҳнат 

ресурслари билан боғлиқ омилларни ва уларни тизимлаштириш йўлларини очиб 

бериш операцион фаолият самарадорлигини баҳолашда ўта муҳим масалалар 

сирасига киради. 

Умуман олганда мақоламизда операцион фаолият таҳлилида операцион 

фаолият натижаларини ифодаловчи кўрсаткичларни хўжалик юритувчи 

субъектларда ишлаб чиқариш жараёнидаги босқичлардан келиб чиқиб умумий 

ва таркибий кўрсаткичларга ажратиш таклиф қилинди. Бунда хўжалик юритувчи 

субъектларнинг операцион фаолиятида маҳсулот бирлигининг тайёр маҳсулотга 

айланиш босқичларидаги кўрсаткичларни умумий кўрсаткичлар сифатида, ҳар 

бир босқичдаги мазмун ва сифат жиҳатдан ўрганиладиган кўрсаткичларни эса 

таркибий кўрсаткичлар сифатида қабул қилиш тавсия этилди. Мазкур 

таснифлаш операцион фаолият кўрсаткичларини таҳлил қилишда нисбатан кам 

вақтда сифатли натижаларга эришиш жиҳатдан ижобий таъсир қилади. 

